
[bookmark: _GoBack]«Հայաստանի Հանրապետության ջրային օրենսգրքում լրացումներ և փոփոխություններ կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություններ կատարելու մասին»,  «Հայաստանի Հանրապետության քրեական օրենսգրքում լրացումներ կատարելու մասին» օրենքների նախագծերի  

	1. «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ) 3-րդ հոդվածի 1-ին մասի 3-րդ կետով՝ Օրենսգրքի 33.1-րդ և 34-րդ հոդվածներում կատարվող փոփոխություններն անհրաժեշտ է նախատեսել առանձին կետով, քանի որ Նախագծի հիշյալ կետը վերաբերում է Օրենսգրքի 32-րդ հոդվածի 3-րդ մասում կատարվող փոփոխություններին և լրացումներին:
2. Նախագծի 5-րդ հոդվածի 1-ին մասի 1-ին կետով նախատեսված փոփոխության կապակցությամբ հարկ է նկատի ունենալ, որ «Լիցենզավորման մասին» օրենքով ներկայումս «շինարարության իրականացում (հիդրոտեխնիկական կառուցվածքներ) լիցենզիայի տեսակ նախատեսված չէ: Թեև նախագծերին կից ներկայացված ամփոփաթերթում նշվում է, որ հիշյալ դրույթը սահմանվել է 2022 թվականի նոյեմբերի 16-ի «Քաղաքաշինության մասին» օրենքում լրացումներ և փոփոխություններ կատարելու մասին» ՀՕ-433-Ն օրենքի 21-րդ հոդվածի 4-րդ մասի 3-րդ կետի դ ենթակետի համաձայն, սակայն հարկ է նկատի ունենալ, որ հիշյալ օրենքն ուժի մեջ է մտնելու 2023 թվականի դեկտեմբերի 17-ին, հետևաբար Նախագծի հիշյալ դրույթի ուժի մեջ մտնելու ժամկետը ևս անհրաժեշտ է վերանայել:
3.Նախագծի 5-րդ հոդվածի 1-ին մասի 3-րդ կետով կատարվող լրացման և 4-րդ կետով կատարվող փոփոխության արդյունքում Օրենսգրքի 37.1.-րդ հոդվածի մասերի համարակալումը կխախտվի, ինչի արդյունքում կառաջանա դրանց ինկորպորացման անհնարինություն: Ուստի առաջարկում ենք հոդվածը շարադրել նոր խմբագրությամբ՝  վերջինիս մասերի համարակալումը համապատասխանեցնելով «Նորմատիվ իրավական ակտերի մասին» օրենքի 14-րդ հոդվածով սահմանված պահանջներին:
4. «Հայաստանի Հանրապետության քրեական օրենսգրքում լրացումներ կատարելու մասին» նախագծի (այսուհետ՝ Նախագիծ) 1-ին հոդվածով առաջարկվում է Օրենսգրքի 375-րդ հոդվածի վերնագրում «աղտոտելը» բառից հետո լրացնել «և հյուծելը» բառերը:
Այս կապակցությամբ հարկ է նշել, որ ՀՀ քրեական օրենսգրքի  (այսուհետ՝ Օրենսգիրք) 375-րդ հոդվածի 1-ին մասի համաձայն՝ «Ջրերն աղտոտելը՝ բնական կամ արհեստական ծագման մակերևութային կամ ստորերկրյա ջրերը, խմելու ջրամատակարարման աղբյուրներն աղտոտելը, աղբոտելը, խցանելը, սպառելը կամ դրանց բնական հատկությունները կամ որակական բաղադրությունն այլ կերպ փոփոխելը կամ ջրային ռեսուրսը հյուծելը, որը խոշոր չափերի գույքային վնաս է պատճառել, կամ ջրերը ռադիոակտիվ, քիմիական, կենսաբանական կամ այլ վտանգավոր նյութով կամ թափոնով աղտոտելը կամ ջրային ռեսուրսներին այլ էական վնաս պատճառելը պատժվում է (…):»:
Օրենսգրքի համակարգային փոփոխությունների արդյունքում օրենսդիրը նպատակ է ունեցել լայնացնել և առավել ընդգրկուն դարձնել հանցակազմի դիսպոզիցիան և հենց դրանով էլ պայմանավորված, ջրերը աղտոտելու հնարավոր եղանակների հասկացությունն իր մեջ արդեն իսկ ներառում է նաև ջրային ռեսուրսը հյուծելու տարբերակը, որն իր ամրագրումը ստացել է «բնական կամ արհեստական ծագման մակերևութային կամ ստորերկրյա ջրերը (…) սպառելը կամ դրանց բնական հատկությունները կամ որակական բաղադրությունն այլ կերպ փոփոխելը կամ ջրային ռեսուրսը հյուծելը» ձևակերպման մեջ ուստի, գտնում ենք, որ հոդվածի վերնագրում «և հյուծելը» բառերը լրացնելը կրում է ձևական բնույթ և, ինքնին, չունի բովանդակային նշանակությունը:
5. Նախագծի 1-ին հոդվածով առաջարկվում է Օրենսգրքի 375-րդ հոդվածի 1-ին մասում «պատճառելը» բառից հետո լրացնել «կամ Արարատյան դաշտում (Արարատի և Արմավիրի մարզեր) առանց ջրօգտագործման թույլտվության ստորերկրյա արտեզյան (ճնշումային) ջրերից ջրօգտագործում իրականացնելը կամ այդ նպատակով հորատանցք հորատելը կամ լուծարված հորատանցքը վերաբացելը» բառերով: 
Հարկ ենք համարում նշել, որ Օրենսգրքի 262-րդ հոդվածը պատասխանատվություն է նախատեսում ջրի խողովակաշարերին ապօրինի միացում կատարելու, դրանց չափման համար նախատեսված սարքերի ցուցմունքներն ապօրինի փոխելու և դրանց բնականոն աշխատանքը խաթարելու համար: Նույն օրենսգրքի 259-րդ հոդվածը, որպես նախորդ կարգավորման ընդհանուր նորմ, սահմանում է՝ «Խաբեության, վստահությունը չարաշահելու կամ կեղծ տեղեկություն տարածելու կամ ապօրինի այլ եղանակով մեկ ուրիշին խոշոր չափերի գույքային վնաս պատճառելը, որը դրսևորվել է բաց թողնված օգուտի, գույքի մաշվածության կամ հարկադրված ծախսեր կատարելու ձևով»:
Վերոնշյալ նորմերի լույսի ներքո վերլուծելով Նախագծով առաջարկվող փոփոխությունը, այն է՝ առանց ջրօգտագործման թույլտվության ստորերկրյա արտեզյան (ճնշումային) ջրերից ջրօգտագործում իրականացնելը կամ այդ նպատակով հորատանցք հորատելը կամ լուծարված հորատանցքը վերաբացելը՝ գտնում ենք, որ այս արարքի կատարման համար անձը կարող է պատասխանատվության ենթարկվել նաև Օրենսգրքի 259-րդ և 262-րդ հոդվածի դիսպոզիցիայի շրջանակներում: Ինչ վերաբերում է ջրաօգտագործման մյուս դրսևորումներին, ապա վերջիններիս ապօրինի օգտագործումը կարող է դիտարկվել նաև հափշտակության այլ եղանակների համար պատասխանատվություն նախատեսող հոդվածներով իրավական գնահատական տալու շրջանակներում: Հետևաբար, սույն դեպքում փոփոխությունների կատարելու անհրաժեշտությունը, կածում ենք՝ բացակայում է:
6. Նախագծի 2-րդ հոդվածով լրացվող՝ Օրենսգրքի 385-րդ հոդվածի 2-րդ մասի համաձայն՝ «Սույն հոդվածի 1-ին մասով սահմանված արարքը, որը կատարվել է սիգ ձկնատեսակի նկատմամբ՝ խոշոր չափի գույքային վնաս պատճառելով՝
1) դրանց զանգվածային ոչնչացման կամ արդյունահանման եղանակ օգտագործելով, կամ
2) դրանց որսի կամ արդյունահանման համար արգելված ժամանակ, կամ
3) արգելված վայրում՝ 
պատժվում է տուգանքով՝ տասնհինգապատիկից քառասունապատիկի չափով, կամ հանրային աշխատանքներով՝ հարյուրից երկու հարյուր ժամ տևողությամբ, կամ որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով` երկուսից հինգ տարի ժամկետով, կամ ազատության սահմանափակմամբ` առավելագույնը երեք տարի ժամկետով, կամ կարճաժամկետ ազատազրկմամբ` առավելագույնը երկու ամիս ժամկետով, կամ ազատազրկմամբ՝ առավելագույնը երեք տարի ժամկետով:
Սույն հոդվածի 3-րդ մասի իմաստով խոշոր չափ է համարվում 150 000 Հայաստանի Հանրապետության դրամը գերազանցող գումարը (արժեքը)։»։
Այս կապակցությամբ հարկ է նշել, որ Օրենսգրքի 385-րդ հոդվածի 1-ին մասի համաձայն՝ «Ձուկ կամ ջրային այլ կենդանի ապօրինի որսալը կամ ձուկ, ջրային այլ կենդանի կամ ջրային բույս ապօրինի արդյունահանելը, որը կատարվել է՝
1) դրանց զանգվածային ոչնչացման կամ արդյունահանման եղանակ օգտագործելով,
2) դրանց որսի կամ արդյունահանման համար արգելված ժամանակ՝ խոշոր չափերի գույքային վնաս պատճառելով, կամ
3) արգելված վայրում՝ խոշոր չափերի գույքային վնաս պատճառելով պատժվում է տուգանքով՝ տասնապատիկից երեսնապատիկի չափով, կամ հանրային աշխատանքներով՝ հարյուրից երկու հարյուր ժամ տևողությամբ, կամ որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով` երկուսից հինգ տարի ժամկետով, կամ ազատության սահմանափակմամբ` առավելագույնը երեք տարի ժամկետով, կամ կարճաժամկետ ազատազրկմամբ` առավելագույնը երկու ամիս ժամկետով, կամ ազատազրկմամբ՝ առավելագույնը երեք տարի ժամկետով:»:
Օրենսգրքի 385-րդ հոդվածի և Նախագծի ուսումնասիրության արդյունքում հարկ ենք համարում փաստել, որ փոփոխության պարագայում կստեղծվի մի իրավիճակ, երբ միևնույն հանցակազմը նախատեսող նույն հոդվածի տարբեր մասերում ամրագրված կլինի նույն դիսպոզիցիան, ինչն անհարկի կծանրաբեռնի հոդվածի տեքստը և կհակասի իրավական որոշակիության սկզբունքին, ուստի առաջարկում ենք ձեռնպահ մնալ այս փոփոխությունը կատարելուց:
Ինչ վերաբերվում է նրան, որ առաջարկվում է պատասխանատավություն նախատեսել սիգ ձկնատեսակի որսի և արդյունահանման համար, ապա հարկ ենք համարում նշել, որ նշված փոփոխությունն, ինքնին, խնդրահարույց է, քանի որ ժամանակի ընթացքում հնարավոր է առաջ գա որևիցե այլ ձկան կամ ջրային կենդանու վերացման վտանգ, որի դեմ պայքարի գործուն միջոց է ոչ թե Օրենսգրքում պարբերաբար կատարվող փոփոխությունները՝ լրացնելով այս կամ այն ձկնատեսակը, այլ այնպիսի մեխանիզմների կիրառությունը, ինչպիսին է դրանց Կարմիր գրքում ներառելը և այլն: Ավելին, ոտնձգությունը՝ ուղղված նման կատեգորիայի օբյեկտների նկատմամբ, արդեն իսկ դիտարկվում է որպես քննարկվող արարքի ծանրացնող հանգամանք:   
 7. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածի 1-ին մասի 1-ին կետով կատարվող փոփոխության արդյունքում առանց ջրօգտագործման թույլտվության ջրօգտագործման համար վարչական պատասխանատվությունը փոխարինվում է առանց ջրօգտագործման թույլտվության մակերևութային ջրային ռեսուրսներից ջրօգտագործում իրականացնելու համար վարչական պատասխանատվությամբ, ինչը որևէ կերպ հիմնավորված չէ: Ավելին, ՀՀ ջրային օրենսգրքի 21-րդ հոդվածը ջրօգտագործման թույլտվություն ստանալու պահանջ նախատեսում է ոչ միայն մակերևութային, այլև ցանկացած տեսակի ջրօգտագործման համար: Բացի այդ, նախատեսվող փոփոխությամբ պայմանավորված՝ անհրաժեշտ է համապատասխան փոփոխություն կատարել նաև ՎԻՎՕ-ի 63.2-րդ հոդվածի վերնագրում:
8. Նախագծի 1-ին հոդվածի 1-ին մասի 3-րդ կետից անհրաժեշտ է հանել «2-րդ մասը» բառերը, քանի որ լրացվող՝ 2.1-րդ մասն ինքնուրույն մաս է և որևէ առնչություն չունի հոդվածի 2-րդ մասի հետ:
9. Նախագծի 2-րդ հոդվածով լրացվող՝ Օրենսգրքի 88-րդ հոդվածի 1-ին մասում «Սույն» բառից առաջ անհրաժեշտ է լրացնել «1.» թիվը:



10.Նախագծի 2-րդ հոդվածի 1-ին մասի 2-րդ կետով կատարվող փոփոխության արդյուքնում Օրենսգրքի հիշյալ հոդվածում կառաջանա բովանդակային անհամապատասխանություն, ուստի առաջարկում ենք նշված հոդվածը շարադրել նոր խմբագրությամբ՝ պահպանելով  հոդվածի մասերի համարակալման՝ «Նորմատիվ իրավական ակտերի մասին» օրենքով նախատեսված կանոնները:
11. Նախագծի 4-րդ հոդվածով լրացում է կատարվում ՎԻՎՕ-ի 162-րդ հոդվածում՝ պատասխանատվություն նախատեսելով նույն հոդվածի 1-ին մասով նախատեսված արարքը, այն է՝ ոչ սահմանված տեղերում առևտուր իրականացնելը կամ ծառայություն մատուցելը, սիգ ձկնատեսակի կամ սիգ ձկնատեսակի ձկնկիթի նկատմամբ կատարելու համար: 
Այս կապակցությամբ գտնում ենք, որ հիշյալ արարքի համար, կախված վաճառվող ապրանքատեսակից, տարբերակված, մասնավորապես՝ առավել խիստ վարչական պատասխանատվություն, ընդհուպ՝ նույն հոդվածում նախատեսված վարչական պատասխանատվության միջոցներից տարբերվող այլ միջոցներ ևս (խախտողի անձնական սեփականություն հանդիսացող, ինչպես նաև հիշյալ խախտումները կատարելու գործիք համարվող մյուս առարկաների և որսված սիգի, ինչպես նաև դրա արգասիքների առգրավումը) նախատեսելը հիմնավորված չէ, քանի որ տվյալ հոդվածով նախատեսված արարքի հակաիրավականությունը դրսևորվում է ոչ սահմանված տեղերում առևտուր իրականցնելով կամ ծառայություն մատուցելով՝  անկախ վաճառվող ապրանքի կամ ծառայության տեսակից:
	1.  Ընդունվել է









2.  Ընդունվել է

















3.  Ընդունվել է











4.  Չի ընդունվել։ Համաձայն Ջրային օրենսգրքի՝ ջրային ռեսուրսի հյուծումը, դա ջրի ծավալի կամ հոսքի այնպիսի կրճատում և (կամ) որակի փոփոխություն, որի դեպքում առաջանում է ջրային ռեսուրսի հավասարակշռված էկոլոգիական վիճակի խախտում, ինչը ենթադրում է ջրային ռեսուրսի քանակական փոփոխություններ, որին ենթարկվել է Արարատյան արտեզյան ավազանը և Նախագծում կատարված լրացումը շեշտադրում է կարգավորման բնույթը։
































5.  Չի ընդունվել։ Նշված հոդվածներով կարգավորումները վերաբերվում են ջրային համկարգերին և գույքին, մինդեռ Նախագծով տրված կարգավորումները վերաբերվում են ստորերկրյա ջրային ռեսուրսին և դրա ապօրինի օգտագործմանը և միտված են Արարատյան արտեզյան ավազանի ստորերկրյա ջրային ռեսուրսների ապօրինի օգտագործման կանխարգելմանը և ռեսուրսի պահպանությանը։ Պայմանավորված բնակլիմայական պայմաններով և մարդու անհաշվենկատ ու անխնա գործունեությամբ Արարատյան արտեզյան ավազանում տեղի է ունենում ստորերկրյա ջրերի հյուծում (սպառում, աղտոտում), ինչը շատ կարճ ժամանակահատվածում կբերի համընդհանուր բնապահպանական և սոցիալ-տնտեսական աղետի։ Նշված արարքի հանրային վտանգավորության աստիճանը շատ բարձր է, ինչով էլ պայմանավորված է սույն կարգավորման անհրաժեշտությունը և հրատապությունը։





























6. Չի ընդունվել: Հաշվի առնելով Սևանա լճում սիգի արդյունագործական որսի կանոնակարգման գործընթացի մեկնարկային և պիլոտային լինելու հանգամանքը, ինչպես նաև վերջին տասնամյակների ընթացքում լճի վրա մարդածին մեծ բացասական ազդեցությունն ու կենսառեսուրսների նկատմամբ ձևավորված սպառողական վերաբերմունքը՝ հնարավոր բացասական հետևանքները կանխարգելելու, լճից մինչև վաճառք ողջ շղթայում պատշաճ վերահսկողության, արդյունագործական բարձր արժեք ունեցող վայրի ձկնատեսակի պահպանությունը և բնականոն վերարտադրությունը կազմակերպելու անհրաժեշտությունից ելնելով սույն նախագծով նախատեսվում է  խստացնել գործող վարչական և քրեական պատասխանատվության դրույթները։
Մեր պետության պատմության բարդ ճգնաժամային, շրջափակման և պատերազմական ժամանակահատվածում Սևանա լճի կենսառեսուրսները՝ մասնավորապես սիգի պաշարները, առանցքային նշանակություն են ունեցել երկրի բնակչության պարենային ապահովման համար։ Այդ իսկ պատճառով այս կենդանատեսակի նկատմամբ անհրաժեշտություն է առաջանում առանձնահատուկ կարգավորման դրույթներ սահմանել։ 
Միաժամանակ, Կարմիր գրքում ներառվում են այն կենդանատեսակները, որոնք ունեն անհետացած (EX), անհետացած բնական պայմաններում (EW), ծայրահեղ վտանգված (CR), վտանգված (EN), խոցելի (VU), խոցելի դառնալու եզրին (NT), քիչ մտահոգող (LC), տվյալների անբավարարություն (DD) կամ ճգնահատված (NE) կարգավիճակներ: Կարգավիճակների դասակարգման համար հիմք է հանդիսացել  բնության պահպանության միջազգային միության Կարմիր ցուցակում առկա դասակարգումները:
Սիգ ձկնատեսակը չի կարող ընդգրկվել վերոնշյալ և ոչ մի դասակարգման մեջ:
















































7.  Չի ընդունվել։ Օրենսգրքի վերնագրի փոփոխության անհրաժեշտությւոնը բացակայում է, քանի որ առանց ջրօգտագործման թույլտվության ջրօգտագործումը վերաբերվում է և մակերևութային և տորերկրյա ջրերին, իսկ Նախագծով նախատեսվել է մակերևութային և ստորերկրյա ջրային ռեսուրսներից ապօրինի ջրօգտագործման դեպքերի համար տարբերակված վարչական տույժեր՝ նպատակ ունենալով ընդգծել ստորերկրյա քաղցրահամ ջրերի կարևորությունը և պահպանության անհրաժեշտությունը։














8.  Ընդունվել է



9.  ՉԻ ընդունվել։ Օրենսգրքի 88-րդ հոդվածի մասերը համարակալված չեն և համաձայն «Նորմատիվ իրավական ակտերի մասին» օրենքի 34-րդ հոդվածի՝ նորմատիվ իրավական ակտում կատարվող փոփոխությունների կամ լրացումների ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին):

10. ՉԻ ընդունվել։ Օրենսգրքի 88-րդ հոդվածի մասերը համարակալված չեն և համաձայն «Նորմատիվ իրավական ակտերի մասին» օրենքի 34-րդ հոդվածի՝ նորմատիվ իրավական ակտում կատարվող փոփոխությունների կամ լրացումների ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին):



11. Չի ընդունվել. Հաշվի առնելով Սևանա լճում սիգի արդյունագործական որսի կանոնակարգման գործընթացի մեկնարկային և պիլոտային լինելու հանգամանքը, ինչպես նաև վերջին տասնամյակների ընթացքում լճի վրա մարդածին մեծ բացասական ազդեցությունն ու կենսառեսուրսների նկատմամբ ձևավորված սպառողական վերաբերմունքը՝ հնարավոր բացասական հետևանքները կանխարգելելու, լճից մինչև վաճառք ողջ շղթայում պատշաճ վերահսկողության իրականացնելու, արդյունագործական բարձր արժեք ունեցող վայրի ձկնատեսակի պահպանությունը և բնականոն վերարտադրությունը կազմակերպելու անհրաժեշտությունից ելնելով սույն նախագծով նախատեսվում է  խստացնել գործող վարչական և քրեական պատասխանատվության դրույթները։
Սիգ ձկնատեսակն ունի ռազմավարական կարևոր նշանակություն և նրա պահպանությանն ուղղված միջոցառումները բխում են ՀՀ պարենային անվտանգության, Սևանա լճում կենսապաշարների կայուն օգտագործման և կենսաբազմազանության պահպանության պահանջից:

	Գլխավոր դատախազություն
	02.03.2023թ.

	
	02/20.3/3739-2023

	Առաջարկություններ և առարկություններ չկան։
	Ընդունվել է

	Ֆինանսների նախարարություն

	06.03.2023թ.

	
	01/11-4/4146-2023

	Առաջարկություններ և առարկություններ չկան։
	Ընդունվել է

	Էկոնոմիկայի նախարարություն
	07.03.2023թ.

	
	01/4001-2023

	«Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի նախագծի (այսուհետ Նախագիծ) 3-րդ հոդվածի 3-րդ մասով նախատեսված դրույթները և Նախագծի 4-րդ հոդվածի դրույթները նույնաբովանդակ են, ուստի առաջարկում ենք վերանայել Նախագծի 4-րդ հոդվածի անհրաժեշտությունը։ 
Միաժամանակ առաջարկում ենք ներկայացնել լրացուցիչ հիմնավորում «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» և «Հայաստանի Հանրապետության քրեական օրենսգրքում լրացումներ կատարելու մասին» օրենքների Նախագծերում քաղաքացիների և պաշտոնատար անձանց նկատմամբ կիրառվող տարբերակված վարչական տույժերի չափի վերաբերյալ:
	Ընդունվել է







Պարզաբանում։  Նախագծերում քաղաքացիների և պաշտոնատար անձանց նկատմամբ կիրառվող  վարչական տույժերի չափի տարբերակված մոտեցում է կիրառվել հաշվի առնելով պաշտոնատար անձանց գործողությունների արդյունքում հանրային վտանգավորության առավել բարձր  աստիճանը, ինչը ընդունված ընթացակարգ է։


	Տարածքային կառավարման և ենթակառուցվածքների  նախարարություն
	07.03.2023թ.

	
	ԳՍ/15.3/6696-2023

	Նախագծերը քննարկվել են Երևանի քաղաքապետարանի, ՀՀ մարզպետարանների աշխատակազմերի, Ջրային կոմիտեի և «Վեոլիա Ջուր» ՓԲ ընկերության հետ։
Քննարկման արդյունքներով Ձեզ ենք ներկայացնում ՀՀ տարածքային կառավարման և ենթակառուցվածքների նախարարության առաջարկությունները։
1. «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի նախագծի հոդված 1-ում, 2-ում, 6-ում, 7-ում և 8-ում նշված Հայաստանի Հանրապետության ջրային օրենսգրքի (այսուհետ՝ Օրենսգիրք 1) 30-րդ, 30.2-րդ, 37.1-րդ, 59-րդ և 114-րդ հոդվածները մասեր չունեն, դրանք բաժանված են պարբերություններով, հետևաբար առաջարկում ենք «մաս» բառը փոխարինել «պարբերություն» բառով։
2. «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի նախագծի հոդված 4-ը հանել, քանի որ այն կրկնում է հոդված 3-ում նշվածը։
	







1. Չի ընդունվել։ Համաձայն «Նորմատիվ իրավական ակտերի մասին» օրենքի 14-րդ հոդվածի՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: 







2. Ընդունվել է

	Ներքին գործերի նախարարություն
	03.03.2023թ.

	
	43/21/23965-2023

	Առաջարկություններ և առարկություններ չկան։
	

	Քննչական կոմիտե
	02.03.2023թ.

	
	01/22/65530-2023

	1. «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ) 3-րդ հոդվածով փոփոխություններ և լրացումներ են նախատեսվում ՀՀ ջրային օրենսգրքի 32-րդ հոդվածում, մինչդեռ նախագծի 3-րդ հոդվածի 1-ին մասի 3-րդ կետով լրացումներ են նախատեսվում նաև ՀՀ ջրային օրենսգրքի 33.1-ին և 34-րդ հոդվածներում:
Միաժամանակ վերոնշյալ դրույթները կրկնում են Նախագծի 4-րդ հոդվածի դրույթները:
Ելնելով վերոգրյալից՝ առաջարկվում է խմբագրել վերոնշյալ հոդվածը:
2. Հայաստանի Հանրապետության քրեական օրենսգրքում լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածով առաջարկվում է քրեական պատասխանատվություն սահմանել Արարատյան դաշտում (Արարատի և Արմավիրի մարզեր) առանց ջրօգտագործման թույլտվության ստորերկրյա արտեզյան (ճնշումային) ջրերից ջրօգտագործում իրականացնելու կամ այդ նպատակով հորատանցք հորատելու կամ լուծարված հորատանցքը վերաբացելու համար: Նկատի ունենալով այն հանգամանքը, որ նշված արարքի հանրային վտանգավորության աստիճանը բարձր չէ՝ առաջարկում ենք նշված գործողության համար նախատեսել վարչական պատասխանատվություն և կարծում ենք, որ վարչական հսկողության մեխանիզմների արդյունավետ իրագործումն ամբողջությամբ բավարար է արարքի կատարումը կանխելու համար:











3.  Նախագծի 2-րդ հոդվածում առաջարկում ենք հանել «1-ին մասից հետո» բառերը, քանի որ Նախագծով նախատեսվում է լրացնել ՀՀ քրեական օրենսգրքի 385-րդ հոդվածը 3-րդ մասով: 
4. Հաշվի առնելով, որ Նախագծով առաջարկվում է նախատեսել սիգ ձկնատեսակի ապօրինի որսը՝ որպես ՀՀ քրեական օրենսգրքի 375-րդ հոդվածի ծանրացնող հանգամանք, ուստի առաջարկում ենք իշխան և կարմրախայտ ձկնատեսակների ապօրինի որսը ևս ներառել ՀՀ քրեական օրենսգրքի 375-րդ հոդվածում՝ որպես ծանրացնող հանգամանք: Առաջարկն ունի ռազմավարական նշանակություն և միտված է շրջակա միջավայրի և էկոհամակարգի պահպանմանը:













5. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին»  նախագծի վերաբերյալ առաջարկություններ չկան:
	1. Ընդունվել է












2. Չի ընդունվել։
Համաձայն Նախագծերին կից ներկայացված հիմնավորման՝ Արարատյան արտեզյան ավազանի ստորերկրյա ջրերը հանդիսանում են Կենտրոնական Հայաստանի խմելու ջրամատակարարման միակ հեռանկարային ջրաղբյուրը: 
Համաձայն 2016թ կատարված գույքագրման տվյալների` ավելի մեծ ջրառի (նախկինում կոնսերվացված, փականներով փակված կամ լուծարված, ինչպես նաև նոր հորատանցքերի գործարկման) արդյունքում նկատվում են ստորերկրյա ջրերի մակարդակների իջեցումներ, ինչն անթույլատրելի է: Հաշվարկներն ու վերլուծությունները ցույց են տալիս, որ  չնայած Արարատյան արտեզյան ավազանի ստորերկրյա ջրերի վիճակի բարելավմանն ուղղված միջոցառումներին, շարունակում է ստորերկրյա ջրերի վիճակի վատթարացումը։ Ավելի քան երկու անգամ պակասել է շատրվանող գոտու մակերեսը, բազմաթիվ հորատանցքեր դադարել են շատրվանել: Անհետացել են Սև ջուր գետի ակունքներում գտնվող և Զեյվա կոչվող աղբյուրները, իսկ Ակնա լիճը, որն իրենից ներկայացնում էր ճնշումային ջրերի բեռնաթափման արդյունք` ներկայումս դարձել է անհոսք լճակ։ Նախկինում ԱԷԿ-ի տեխնիկական հովացման նպատակով օգտագործվող ջրառը կատարվում էր վերը նշված աղբյուրներից, սակայն դրանց ցամաքելու պատճառով ներկայումս ջրառն իրականացվում է հորատանցքերով։
Հատկանշական է, որ Արարատյան գոգավորության ստորերկրյա ջրերի քանակական փոփոխություններն հանգեցնում են որակական փոփոխությունների՝ ճնշումային ջրերի  մակարդակի  իջեցումներն  ուղեկցվում  են դրանց ընդհանուր հանքայնացման և ընդհանուր կոշտության բարձրացմամբ, ինչի արդյունքում ավազանի ջրերը դառնում են խմելու համար ոչ պիտանի։
Պայմանավորված բնակլիմայական պայմաններով և մարդու անհաշվենկատ ու անխնա գործունեությամբ Արարատյան արտեզյան ավազանում տեղի է ունենում ստորերկրյա ջրերի հյուծում (սպառում, աղտոտում), ինչը շատ կարճ ժամանակահատվածում կբերի համընդհանուր բնապահպանական և սոցիալ-տնտեսական աղետի, ուստի նշված արարքի հանրային վտանգավորության աստիճանը դառնում է շատ բարձր։
3.  Ընդունվել է




4. Չի ընդունվել։
Սևանի իշխան և կարմրախայտ ձկնատեսակների համար նախագծերում խաստացնող հանգամանքով առանձնացման անհրաժեշտությունը բացակայում է՝ հաշվի առնելով այն հանգամանքը որ բնական ջրակալերից դրանց օգտագործման արդյունագործական ծավալներ չեն սահմանվում, հետևաբար ռազմավարական և պարենային անվտանգության տեսանկյունից դրանց դերակատարումը փոքր է, բացի այդ արդեն իսկ քրեական և վարչական իրավախախտումների մասին օրենսգրքերի համապատասխան հոդվածներով կանոնակարգված են դրանց նկատմամբ իրավախախտումների հանգամանքը։ Այդ ձկնատեսակները նաև բուծվում են անազատ պայմաններում, իսկ կարմրախայտը հանդիսանում է սիրողական ձկնորսության օբեկտ՝ հանդիպելով ՀՀ մի շարք գետերում։ Վերոնշյալ օրենսգրքերում սիգի առանձնացման խնդիրը պայմանավորված է նաև այն  հանգամանքով, որ այն հանդիպում է միայն Սևանա լճում, հանդիսանում է արդյունագործական որսի օբյեկտ և դրա արդյունահանման և օգտագործման ծավալներից, ինչպես նաև արդյունագործական որսի կանոնակարգման և ապօրինի գործընթացների կանխարգելման տեսանկյունից առանձնացվում է որպես առանձին կարգավորման օբյեկտ։ Բացի այդ սիգ ձկնատեսակի արհեստական պայմաններում վերարտադրության կազմակերպում Հայստանում չի իրականացվում, հաշվի առնելով դրա բարդ և ֆինանսական առումով բավականին թանկ լինելու հանգամանքը։ Սիգը տարիներ առաջ կլիմայավարժեցվել է Սևանա լճում և բնականորեն բազմանում է միայն այդտեղ, մնացած ջրակալներում սիգի պաշարներ, որոնք ունեն նաև պարենային և ռազմավարական նշանակություն չի դիտվում։
5.  Ընդունվել է


	Ազգային անվտանգության ծառայություն
	01.03.2023թ.

	
	11/358

	1. 3-րդ հոդվածի 3-րդ կետն առաջարկվում է խմբագրել՝ հաշվի առնելով, որ դրանում փոփոխություններ են կատարվում օրենսգրքի 33.1-ի և 34-րդ հոդվածներում, ընդ որում, 34-րդ հոդվածում կատարվող փոփոխություններն արդեն իսկ նախատեսված են նախագծի 4-րդ հոդվածում։
2. 6-րդ հովածի 1-ին կետն առաջարկում ենք խմբագրել՝ հաշվի առնելով այն հանգամանքը, որ «Լիցենզավորման մասին» օրենքով «Շինարարության իրականացման հիդրոտեխնիկական լիցենզիա» նախատեսված չէ։ 
Միաժամանակ անհրաժեշտ է նկատի ունենալ, որ Կառավարության 2009 թվականի հուլիսի 2-ի N 777-Ն որոշման 1-ին հավելված 5-րդ կետի համաձայն՝ հիդրոտեխնիկական ոլորտում անձը կարող է զբաղվել շինարարության իրականացման գործունեությամբ, եթե նա ստացել է շինարարության իրականացման գործունեության լիցենզիա և լիցենզիային կից հիդրոտեխնիկական ոլորտի աշխատանքներ իրականացնող պատասխանատու անձի (անձանց)լիցենզիայի ներդիր (ներդիրներ)։
3. 8-րդ հոդվածում «կամ ջրօգտագործման» բառերը փոխարինել «, ինչպես նաև  ջրօգտագործման» բառերով, որպեսզի դրանից հետո թվարկվող խախտումների վրա չտարածվի կետի սկզբում նշված «առանց նախապես ջրօգտագործման թույլտվության» պայմանը։
 «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին», «Հայաստանի Հանրապետության քրեական օրենսգրքում լրացումներ կատարելու մասին» օրենքների նախագծերի  վերաբերյալ առաջարկություններ չկան։
	1. Ընդունվել է։





2. Ընդունվել է
Խմբագրվել է 2022 թվականի նոյեմբերի 16-ի «Քաղաքաշինության մասին» օրենքում լրացումներ և փոփոխություններ կատարելու մասին» ՀՕ-433-Ն օրենքի 21-րդ հոդվածի 4-րդ մասի 3-րդ կետի դ ենթակետի հմաձայն։












3.  Ընդունվել է

	Բնապահպանության և ընդերքի տեսչական մարմին
	28.02.2023թ.

	
	01/007/881-2023

	Առաջարկություններ և առարկություններ չկան։
	Ընդունվել է

	Սննդամթերքի անվտանգության տեսչական մարմին
	27.02.2023թ.

	
	/06.1/2/2673-2023

	Առաջարկություններ և առարկություններ չկան։
	Ընդունվել է

	Երևանի քաղաքապետարան
	06.03.2023թ.

	
	01/36941-2023

	Առաջարկություններ և առարկություններ չկան։
	Ընդունվել է

	Լոռու մարզպետարան
	01.03.2023թ.

	
	01/105,4,1/01509-2023

	Առաջարկություններ և առարկություններ չկան։
	Ընդունվել է

	Տավուշի մարզպետարան
	27.02.2023թ.

	
	01//00885-2023

	Առաջարկություններ և առարկություններ չկան։
	Ընդունվել է

	Կոտայքի մարզպետարան
	20.02.2023թ.

	
	01/05.1/01221-2023

	Առաջարկություններ և առարկություններ չկան։
	Ընդունվել է

	Սյունիքի մարզպետարան
	28.02.2023թ.

	
	01//01426-2023

	Առաջարկություններ և առարկություններ չկան։
	Ընդունվել է

	Արարատի մարզպետարան
	03.03.2023թ.

	
	01//01199-2023

	Առաջարկություններ և առարկություններ չկան։
	Ընդունվել է

	Արմավիրի մարզպետարան

	24.02.2023թ.

	
	01/8.2/01316-2023

	Առաջարկություններ և առարկություններ չկան։
	Ընդունվել է

	Արագածոտնի մարզպետարան

	28.02.2023թ.

	
	01/2/00900-2023

	Առաջարկություններ և առարկություններ չկան։
	Ընդունվել է

	Գեղարքունիքի մարզպետարան
	27.02.2023թ.

	
	01//1427-2023

	Առաջարկություններ և առարկություններ չկան։
	Ընդունվել է

	Վայոց ձորի մարզպետարան
	23.02.2023թ.

	
	01/11.1/1347-2023

	Առաջարկություններ և առարկություններ չկան։
	Ընդունվել է


 

